
Assalamualaikum & Selamat Sejahtera. 
 
Alhamdulillah, bersyukur saya kehadrat Ilahi kerana dengan 
keizinanNya Buletin Bil.1/2019 JKR Negeri Pahang telah 
berjaya diterbitkan. Sekalung tahniah kepada Sidang 
Redaksi dan juga kepada semua yang terlibat secara 
langsung mahupun tidak langsung. 
 
Buletin ini merupakan satu medium yang memaparkan 
berita-berita atau aktiviti-aktiviti yang telah berlangsung 
sepanjang bulan Januari sehingga Mac 2019. Penganjuran 
Hari Inovasi yang merupakan program tahunan JKR Pahang 
telah berjaya diadakan di JKR Daerah Jerantut selaku tuan 
rumah. Pada program tersebut turut meraikan pesara dan 
juga penerima Anugerah Tokoh Jabatan. 
 
Dalam tempoh 3 bulan tersebut, pelbagai  kejayaan telah 
diraih oleh JKR Negeri Pahang antaranya Anugerah 
Kontraktor Cemerlang semasa Persidangan Pegawai Kanan 
(SOC) yang telah berlangsung di Pulau Pinang dan juga 
kemenangan kontigen JKR Negeri Pahang dalam 
Kejohanan Sukan JKR SeMalaysia di Sabah. 
 
Adalah diharapkan semoga JKR Negeri Pahang terus 
berjaya di masa akan datang, dengan kerjasama dan  
komitmen  daripada semua warga jabatan. 
 
Terima kasih. 

  

Dato’ Ir. Hj. Abdul Jalil bin Hj. Mohamed, 
DSAP., DIMP. 
Pengarah Kerja Raya Negeri Pahang 

Hari Inovasi JKR Pahang telah 
diadakan di Dewan Majlis Daerah 

Jerantut pada 13 Februari 2019 dan JKR 
Jerantut merupakan Tuan Rumah pada kali 

ini.  
 

Majlis ini telah dirasmikan oleh Pengarah Kerja Raya 
Negeri Pahang iaitu YH. Dato’ Ir. Hj. Abdul Jalil Bin Mohamed 

dan telah dihadiri seramai 400 orang yang terdiri daripada warga 
JKR Pahang. Tema Hari Inovasi pada kali ini ialah Leveraging 
Innovation Towards Industrial Revolutions 4.0 (IR 4.0). 
 
Antara objektif diadakan Hari Inovasi adalah bagi memberi 
penghargaan dan pengiktirafan kepada warga JKR Pahang samada 
di peringkat Bahagian, Cawangan dan Daerah. 
 
Sebanyak 14 kategori anugerah kecemerlangan telah 
dipertandingkan pada kali ini. 
 
 
 PEJABAT JKR DAERAH 

TERBAIK 

 PERTAMA [ ROMPIN ] 

 KEDUA [ JERANTUT ] 

 KETIGA [ BERA ] 4 

  

BAHAGIAN KOMTUR TERBAIK 

 PERTAMA [ BAHAGIAN KORPORAT ] 

 KEDUA [ BAHAGIAN BANGUNAN ] 

 KETIGA [ BAHAGIAN ARKITEK ] 



 

 

Lawatan Kerja Pengurusan JKR Negeri 
Johor ke JKR Negeri Pahang telah diadakan pada 15 
Februari 2019. Lawatan kerja ini telah dihadiri oleh Y.B 
Dato’ Sri Norolazali Bin Sulaiman, Pengerusi 
Jawatankuasa Kemudahan Asas, Sistem Penyampaian 
Awam dan Inovasi Negeri Pahang, Y.B Tuan Haji 
Mazlan Bin Bujang, Pengerusi Jawatankuasa Kerja 
Raya, Infrastruktur Dan Pengangkutan Negeri Johor, 
Ir. Haji Mohamad Salleh Bin Abu Bakar, Pengarah 
Kerja Raya Negeri Johor, Ir. Haji A. Jalil Bin Sazali, 
Ketua CPAB JKR Negeri Johor, pegawai dan 
kakitangan JKR Negeri Johor.  

Pengarah Kerja Raya Negeri Pahang dan seluruh 
warga kerja JKR Negeri Pahang mengucapkan 
selamat datang kepada rombongan. 

Lawatan ini bertujuan bagi mendapatkan 
inspirasi dalam mengembangkan idea untuk 

pelaksanaan inovasi baru ke arah pembangunan 
jabatan. Tiga (3) 'Booth' pameran produk inovasi 
disediakan oleh Kumpulan KIK JKR Negeri Pahang iaitu 
Kumpulan SINAR, Kumpulan Dot dan Kumpulan PADU. 
Turut diadakan, demonstrasi produk berkaitan. 

Semoga kunjungan ini dapat memberikan gambaran 
dan panduan dalam pelaksanaan inovasi baru.  

PENGURUS AN JKR NEGERI  JOHOR 
KE  JKR NEGE RI  PAHANG  

[  15  FEB  2019 ]  

LAWATAN KERJA  

Karnival Sukan JKR SeMalaysia adalah merupakan acara dwi-tahunan Jabatan Kerja Raya Malaysia yang mana ianya 
melibatkan penyertaan dari Kementerian Kerja Raya Malaysia (KKRM), Ibu Pejabat JKR Malaysia, semua JKR Negeri dan 
Wilayah Persekutuan, termasuklah CREaTE dan KADER (Sabah) dan juga pihak konsesi-konsesi yang terlibat. 

Kejohanan ini adalah dilihat sebagai platform untuk memupuk semangat kerja berpasukan selain mengeratkan lagi 
hubungan silaturrahim dan mempromosikan cara hidup sihat semua warga KKR seluruh Malaysia. 

Karnival Sukan Jabatan Kerja Raya (JKR) Se-Malaysia 2019 telah berlangsung di Kota Kinabalu, Sabah. Karnival sukan ini 
telah menghimpunkan sebanyak 1,577 peserta. Sebanyak 10 acara sukan telah dipertandingkan dan berlangsung selama 
tiga hari dari 22 – 24 Februari 2019. 

Terdapat sepuluh (10) acara sukan yang akan dipertandingkan dalam kejohanan kali ini, iaitu : 

 

i. Bola Sepak (11 sebelah) 

ii. Bola Tampar 

iii. Bola Jaring 

iv. Sepak Takraw 

v. Ping Pong 

vi. Boling Padang 

vii. Tenpin Boling 

viii. Futsal Wanita 

ix. Badminton 

x. Golf  

BIL JENIS SUKAN KEPUTUSAN 

1 Golf JKR Pahang (Johan Kali Ke-2, Emas) 

2 Ping Pong JKR Pahang (Johan, Emas) 

3 Bola Jaring JKR Pahang ( Tempat Ke-3, Gangsa) 

4 Badminton JKR Pahang ( Tempat Ke-3, Gangsa) 

5 Bowling JKR Pahang ( Tempat Ke-8), Johan 

Berpasangan Wanita 

Kuantan: Audit Pensijilan Semula Sistem Pengurusan Kualiti MS ISO 
9001:2015 Di JKR Pahang oleh SIRIM QAS International Sdn. Bhd pada 04 - 06 

Mac 2019. 

Mesyuarat Pembukaan Audit telah diadakan di Bilik Mesyuarat Anggerik dan telah 
dihadiri oleh pegawai kanan dan kakitangan JKR Pahang. 

Berdasarkan mesyuarat tersebut, keputusan audit adalah tiada NCR dan 7 bilangan 
OFI. 

Jutaan terima kasih dan tahniah diucapkan kepada semua pegawai serta 
kakitangan yang telah memberi kerjasama sepanjang auditan ini berlangsung. 

SISTEM PENGURUSAN KUALITI 
MS ISO 9001:2015 

AUDIT PENSIJILAN SEMULA 

PINGAT PERAK - KUMPULAN SINAR (T -PROTECT)  

P INGAT EMAS - KUMPULAN PADU (3RVMS - REQUEST,  
RESPONDS,  REPORT VEHICLE MANAGEMENT SYSTEM)  

ANUGERAH 

 JABATAN KERJA  RAYA  NEGER I  PAHANG  

TINGKAT 9 –12, KOMPLEKS TUN RAZAK (KOMTUR), BANDAR INDERA MAHKOTA 
25582 KUANTAN, PAHANG DARUL MAKMUR 

TEL : 09-571 7000 | FAKS : 09-573 2837 

JKRPahang           JKRNegeriPahang http://jkr.pahang.gov.my  


